
Lizaso, Euskitze eta Egañak dute

txapela lortzeko aukera handiena

m Igandea,
1991k0 abenduak 22 KULTURA

Gipuzkoako Bertsolari Txapelketa 91

EGUNKARiAren irakurleek

Euskitze dute faborito
J.O. / DONOSTIA

Xabier Perez ‘Euskitzek’ ditu

Gipuzkoako Bertsolari Txapel-
keta 91ko txapelduna izateko

aukera handiena, EGUNKARiAren

irakurleen iritzia kontutan hartuz

gero. Izan ere horixe bait da

EGUNKARIAk berak antolaturiko

Bertso kinielan parte hartu dute-

nen artean ageri den usterik za-

balduena.

Lehiaketa itxita, 1.600 kiniela

inguru jaso dirá gure administra-

zio bulegoan. ‘Bertsolaritzaren

historia’ bildumako harpidetza

bat jokoan, lehiakideek hiru izen

aukeratu behar zituzten: txapel-
dunarena, bigarrenarena eta hi-

rugarrenarena. Txapeldun pos-

tuaren emaitza nagusiak zenba-

turik, honako hauek izan dirá ate-

ra zaizkigun portzentaiak: Euski-

tzek botoen % 40,3 eskuratu du

bere alde; Lizasok, berriz,

% 32,2; Egañak % 24,1; Peñaga-
rikanok % 2,4 eta Jon Sarasuak

% 0,8.
Jakina, datuok ez dute inolako

balio zientifikorik, baina gure ira-

kurleon nolabaiteko zaletasuna

agertuko lukete, sikiera.

Plazarik plaza ...eta oskorri sortu zen Adio Kattallna

Alemanian euskaraz Hau hermosurie ln fraganti

15urte ...eta gero hau! Dalorrena datorrela H¡ ere danlzari

/Vrrazoia, txukuntasuna,

baliabideak, kantaera eta

euskara neurri gisa hartuta,

Joxerra Garziak txapelketa
honetan ihardun duten

hamahiru bertsolariren

bertsogintza aztertu du

’Bertoslari’ aldizkariaren

zenbaki berrian, txapeldun
bila. Emaitza datozen

errenkadotan laburbilduta.

Hala dio Joxerra Garziak 4Bertsolari ’ aldizkarian kaleratutako azterketak

‘Hiru buru eta aburu bat’ izenbu-

ruarekin ‘Bertsolari’ aldizkariak

plazaratu berri duen laugarren zen-

bakian argitaratu du Garziak azter-

keta hau. Asmoa, txapelketarako

pronostikoa tajutzea izan da, baina,

«bertsogintzari berari dagozkion
irizpideen arauera», Garziak lantxo

honen sarreran agertzen duenbezala.

Egileak berak aitortzen du, hala ere,

artikuluan bertan, «bertsogintza ez

déla zehatz-mehatz neurtu litekeen

zientziarik».

Arestian aipatutako bost alderdiak

bereizi ditu Joxerrak azterketa egi-
teko orduan: arrazoia, txukuntasuna,

baliabideak, kantaera eta euskara:

«Beraz bereizi ezinezko diren ber-

tsogintzaren bost alderdi horietan

nota bat ezarri diot bertsolari bakoi-

tzari, eta hortik ateratzen da fabori-

toen zerrenda». Azken emaitza mo-

duan, puntuazioaren arabera hiru

bertsolari besterik ez baditu kontuan

hartu (beheko koadroaren agertzen
direnak), honako bertsolariok osa-

tzen dute Garziak osatu duen ze-

rrenda, alfabetikoki: Egaña, Euski-

tze,Loidisaletxe, Maia, Mendizabal,

Murua, Narbaiza, Olalde, Peñagari-
kano, Sarasua, Sorozabal eta Telle-

ria.

«TXAPELDUNA Azterketak hiru
HIRUEN faborito plazaratu

ARTEAN» alfabetoaren

arabera aopaturik, honako hauek:

Andoni Egaña, Euskitze eta Sebas-

tian Lizaso. Lehenak, Egañak, 45

puntu bilduko lituzke Garziaren

planteiamenduaren arabera, biga-
rrenak, Euskitzek, 44 eta Lizasok,

berriz, 45 (beheko koadroan duzue

guztia argiago idatzita). Laugarrena
Sarasua da 40 punturekin eta bostga-
rrena urrun xamar geratuko litzate-

ke: «Gauzak normal, hiru horien ar-

tean behar luke txapelduna».
Laburrean, hau da Garziak aspaldi

egina zuen azterketa irizpideen non-

dik norakoa: «Bat, arrazoia, gai bat

eman eta harén irtenbide eta heldu-

lekurik aproposen, egokien, ugarie-
nak, bapatean asmatzeko ahalmena;

bi, txukuntasuna, teknikari dago-
kiena, errima etenak eta gainontze-
koak; hiru, euskara, hizkuntzari da-

gokion zuzentasun gramatikala; lau,

baliabideak, hizkuntzari dagozkion

gainerako trebetasunak: esamolde-

ak, irudiak eta beste; eta bost, kanta-

era, solfeoari dagokiona, baina area-

go,entzulearengana iristeko gaitasu-
na».

Egaña

Arrazoia 10

Txukuntasuna 9

Euskara 9

Baliabideak 10

Kantaera 7

Denera 45


